
Mae’r adroddiad blynyddol hwn yn nodi sut rydym wedi cydymffurfio a Safonau'r Gymraeg (y
safonau) a gynhwysir yn yr hysbysiad cydymffurfio a gyhoeddwyd gan Gomisiynydd y Gymraeg (y
Comisiynydd) ym mis Rhagfyr 2023.

Yn unol & gofynion safon 66, mae’r adroddiad yn cwmpasu’r cyfnod rhwng 1 Ebrill 2025 a 31
Mawrth 2026.

Gwybodaeth amdanom ni

Ni yw rheoleiddiwr annibynnol meddygon, cymdeithion meddygol (PA) a chymdeithion
anaesthesia (AA) yn y DU.

Rydym yn gweithio gyda nhw a rhanddeiliaid eraill i wneud y canlynol:

gosod y safonau gofal cleifion ac ymddygiad proffesiynol y mae angen i feddygon,
cymdeithion meddygol a chymdeithion anaesthesia eu bodloni

sicrhau bod meddygon, cymdeithion meddygol a chymdeithion anaesthesia yn cael yr addysg
sydd eu hangen arnynt i ddarparu gofal da a diogel i gleifion

cadarnhau pwy sy’n gymwys i weithio fel meddyg, cydymaith meddygol neu gydymaith
anaesthesia yn y DU a gweithio gyda nhw a’u cyflogwyr i gadarnhau eu bod yn cadw’n
gyfredol ac yn bodloni’r safonau proffesiynol a osodwyd gennym

rhoi arweiniad a chyngor i helpu meddygon, cymdeithion meddygol a chymdeithion
anaesthesia i ddeall yr hyn sy’n ddisgwyliedig ganddynt

ymchwilio i bryderon fod risg i ddiogelwch cleifion, neu i hyder y cyhoedd mewn meddygon,
cymdeithion meddygol neu gymdeithion anaesthesia, a chymryd camau os oes angen.

Sefydlwyd ein swyddfa yng Nghymru yn 2006 fel rhan o’n hymrwymiad parhaus i gefnogi
meddygon, cymdeithion meddygol neu gymdeithion anaesthesia, ac i wella ein dealltwriaeth o’r
system iechyd yng Nghymru. Mae ein tim yng Nghymru yn ymgysylltu @ meddygon, cymdeithion
meddygol, cymdeithion anaesthesia, cleifion, cyflogwyr, myfyrwyr, addysgwyr a rhanddeiliaid
ledled y wlad.

Mae rhagor o wybodaeth am ein gwaith yng Nghymru ar gael yn ein hadroddiad cenedlaethol ar
gyfer Cymru diweddaraf.

Mae’r GMC yn elusen sydd wedi ei chofrestru yng Nghymru a Lloegr (1089278) a’r Alban (SC037750).
Mae croeso i chi gysylltu @ ni yn Gymraeg. Byddwn yn ymateb yn Gymraeg, heb i hyn beri oedi.


https://www.gmc-uk.org/cy/about/how-we-work/corporate-strategy-and-plans/our-national-reports

Ein dull esblygol o gydymffurfio a’r safonau

Yn ystod y flwyddyn cyn i’r Comisiynydd gyhoeddi’r hysbysiad cydymffurfio sy’n nodi’r safonau y
mae’n rhaid i ni gydymffurfio a8 hwy, ac am gyfnod o tua 18 mis ar 6l cyhoeddi’r hysbysiad
cydymffurfio hwnnw, ein hamcan oedd sicrhau cydymffurfiaeth o ddiwrnod cyntaf dod &'r
hysbysiad i rym; yn ogystal ag ymgorffori prosesau a datblygu diwylliant o fewn y sefydliad er
mwyn sicrhau y byddai'r cydymffurfio hwn yn gynaliadwy ac yn barhaus. Er mwyn cefnogi’r
gwaith hwnnw, gwnaethom greu tim prosiect bach i ddechrau, ynghyd a rél cyfnod penodol, sef
Rheolwr Safonau'r Gymraeg.

Yn dilyn y cyfnod estynedig hwn o reoli’r prosiect yn fewnol ac ymgysylltu, cyrhaeddom bwynt yn
natblygiad ein diwylliant a’n prosesau fel sefydliad yn ystod 2025 a 2026 a oedd yn ein galluogi i
brif ffrydio cydymffurfiaeth a’r safonau ledled y sefydliad.

Cymeradwyodd Uwch Dim Rheoli’'r GMC gynllun i ymgorffori'r canllawiau, y dysgu a’r prosesau
rydym wedi’u datblygu yn ein trefniadau gwaith ‘busnes fel arfer’ ledled y sefydliad. Roedd
elfennau allweddol y cynllun hwnnw yn cynnwys:

cytuno y byddai Paul Reynolds, Cyfarwyddwr Cyfathrebu ac Ymgysylltu Strategol yn parhau
fel noddwr yr Uwch Dim Rheoli ar gyfer Safonau’r Gymraeg

adnoddau parhaus ar gyfer cyllideb cyfieithu a chynnal perthynas & chwmni cyfieithu
dibynadwy yn dilyn ymarfer caffael yn 2025

creu rhwydwaith o Hyrwyddwyr y Gymraeg i gynnal arbenigedd, darparu pwynt cymorth gan
gymheiriaid i gyfarwyddiaethau; a chasglu data a gwybodaeth i gefnogi ein rhwymedigaethau
adrodd

neilltuo adnoddau o fewn ein tim yng Nghymru i gefnogi ymgysylitiad parhaus a’r
Comisiynydd a’i thim, gan gynnwys cyfarfodydd wyneb yn wyneb rheolaidd gyda Paul
Reynolds a Gethin Matthews-Jones, Pennaeth GMC Cymru.

Datblygiadau ym maes gweithrediadau gwasanaethau
cwsmeriaid

Mae cyflwyno sgwrs fyw yn Gymraeg yn ystod y cyfnod adrodd hwn wedi bod yn welliant
sylweddol i brofiad cwsmeriaid, gan roi mynediad uniongyrchol i gwsmeriaid at gymorth yn
Gymraeg a lleihau’r ddibyniaeth ar brosesau cyfieithu a’r oedi cysylltiedig y mae’r rhain yn ei
achosi. Er nad yw’r gwasanaeth tu allan i oriau awtomataidd yn cyfateb eto i’r gwasanaeth sydd
ar gael yn Saesneg, mae’r gallu i ryngweithio a chynghorydd yn Gymraeg drwy sgwrs fyw yn
cynrychioli gwelliant sylweddol o ran hygyrchedd ac ymatebolrwydd. Mae’r gwahaniaethau sy’n
weddill yn adlewyrchu’r heriau o ran cynnal yr adnoddau iaith arbenigol sydd eu hangen i gefnogi
gwasanaethau awtomataidd yn Gymraeg. Rydym wedi bod, ac yn parhau i fod, mewn sgyrsiau
gyda’r Comisiynydd a’i thim a byddwn yn parhau i adolygu datblygiadau mewn deallusrwydd
artiffisial a thechnoleg iaith ac yn manteisio ar gyfleoedd i wella’r gwasanaeth ymhellach lle bo
hynny’n bosibl.

Gwefan a chyfryngau cymdeithasol

Fe wnaethom nodi’r Adroddiad Thematig a rannwyd & ni gan y Comisiynydd ym mis Mawrth 2026
ar sail adolygiad y Comisiynydd o wefannau’r naw sefydliad sy’n ddarostyngedig i Reoliadau
Safonau’r Gymraeg Rhif 8 ym mis Hydref a mis Tachwedd 2025. Cynhaliodd y timau perthnasol yn
y GMC asesiad o’n cydymffurfiaeth & thri argymhelliad yr adroddiad a daethant i'r casgliad ein
bod yn bodloni pob un o’r tri argymhelliad.

Rydym yn parhau i ystyried cyfleoedd i ddefnyddio ein sianeli cyfryngau cymdeithasol i hyrwyddo
ein gwaith sy’n ymwneud &’r safonau ac i ymgysylltu & chynulleidfaoedd sy’n siarad Cymraeg. Fe
wnaethom ddefnyddio diwrnod Shwmae Su’mae ym mis Hydref fel cyfle i arddangos ein
presenoldeb mewn digwyddiad yng Nghymru, rhannu rhywfaint o’n gweithgarwch sy’n ymwneud
a’r Gymraeg a hyrwyddo adroddiad blynyddol y llynedd i’r Comisiynydd mewn negeseuon ar
LinkedIn, a rannwyd gennym yn Gymraeg ac yn Saesneg.

Sgiliau ac ymwybyddiaeth o'r Gymraeg o fewn y GMC

Rydym yn parhau i’'w gwneud yn ofynnol i'r holl staff ddatgan unrhyw sgiliau Cymraeg sydd
ganddynt. Gofynnir i gydweithwyr sy’n datgan sgiliau gwblhau hunanasesiad, ac mae’n ofynnol i
bob gweithiwr newydd gwblhau’r datganiad a’r hunanasesiad lle bo hynny’n berthnasol.

Erbyn y dyddiad cau ar gyfer adrodd, roedd 1,704 o weithwyr wedi cwblhau’r broses ddatgan,
gyda 2 arall wedi dechrau ond heb gyflwyno eto, a 124 heb gwblhau’r datganiad erbyn y dyddiad
cau.

O’r rhai a gwblhaodd y datganiad, nododd 46 o gyflogeion (tua 2.7%) fod ganddynt sgiliau
Cymraeg. Nododd y 1,658 o gyflogeion sy’n weddill nad oes ganddynt sgiliau Cymraeg ac felly nad
oedd yn ofynnol iddynt gwblhau’r hunanasesiad. Mae data eleni yn dangos, yn gyson a
blynyddoedd blaenorol, bod y rhan fwyaf o gydweithwyr a ddatganodd sgiliau Cymraeg wedi rhoi
sgor ymwybyddiaeth neu lefel mynediad iddynt eu hunain ar draws gwrando, darllen, siarad ac
ysgrifennu, gyda niferoedd llai yn nodi lefelau uwch o hyfedredd.

Ar ben hynny, mae 1,813 o gydweithwyr yn y GMC wedi cwblhau modiwl| dysgu digidol Safonau’r
Gymraeg ers ei lansio ar 13 Mawrth 2024. Bryd hynny, gofynnwyd i’r holl staff presennol
gwblhau’r modiwl, ac mae’n ofynnol i staff newydd wneud hyn ar 6l hynny. Rhwng 1 Mawrth
2025 a 31 Mawrth 2026, cwblhaodd 169 o weithwyr newydd y modiwl, gan ddod a chyfradd
cwblhau bresennol ein sefydliad i 98.5%.

Recriwtio a cheisiadau
Yn ystod y cyfnod adrodd:

nifer y swyddi newydd a’r swyddi gwag a hysbysebwyd lle rhestrwyd sgiliau yn y Gymraeg yn
hanfodol oedd 0

nifer y swyddi newydd a’r swyddi gwag a hysbysebwyd lle’r oedd angen dysgu sgiliau yny
Gymraeg ar 0l cael eu penodii’r swydd oedd O

nifer y swyddi newydd a’r swyddi gwag a hysbysebwyd lle’r oedd sgiliau yn y Gymraeg yn
ddymunol oedd 6

nifer y swyddi newydd a’r swyddi gwag a hysbysebwyd lle nad oedd sgiliau yn y Gymraeg yn
angenrheidiol oedd 247.

Cwynion

Rydym yn falch o adrodd na chawsom unrhyw gwynion yn ymwneud a Safonau’r Gymraeg yn
ystod y cyfnod adrodd hwn.

Ein hymrwymiad parhaus

Gobeithiwn fod yr adroddiad hwn yn nodi'n glir ein hymrwymiad parhaus i gydymffurfio a
Safonau'r Gymraeg. Rydym yn gobeithio bod ein ffocws ar nodi meysydd o arfer da, a meysydd y
mae angen eu gwella, yn dangos ein hymrwymiad i ganlyniadau rheoleiddiol y Comisiynydd, a’i
ddull cyd-reoleiddio.

Edrychwn ymlaen at barhau i wella ein darpariaeth Gymraeg ac rydym yn cydnabod hyn fel cyfle i
ddangos ein hymrwymiad i weithio'n ymatebol ac yn sensitif fel rheoleiddiwr pedair gwlad.

E-bost: gmc@gmc-uk.org
Gwefan: gmc-uk.org
Ffon: 0161923 6602

General Medical Council, 3 Hardman Street, Manchester M3 3AW

Ffon testun: deialwch y rhagddodiad 18001 yna
0161923 6602 i ddefnyddio’r Gwasanaeth Cyfleu Testun.

Ymunwch &'r sgwrs

@ @gmcuk @ facebook.com/gmcuk
@ linkd.in/gmcuk @ youtube.com/gmcuktv

To ask for this publication in another format or language, please call us
on 0161923 6602 or email us at gmc@gmc-uk.org.

| ofyn am y cyhoeddiad hwn mewn fformat neu iaith arall, ffoniwch ni ar
0161923 6602 neu e-bostiwch ni ar gmc@gmc-uk.org.

You are welcome to contact us in Welsh. We will respond in Welsh,
without this causing additional delay.

Mae croeso i chi gysylltu & ni yn Gymraeg. Byddwn yn ymateb yn
Gymraeg, heb i hyn achosi oedi ychwanegol.

Cyhoeddwyd Medi 2026
© 2026 General Medical Council

Gellir atgynhyrchu testun y ddogfen hon yn rhad ac am ddim mewn
unrhyw fformat neu gyfrwng ar yr amod ei fod yn cael ei atgynhyrchu'n
gywir ac nid mewn cyd-destun camarweiniol. Rhaid cydnabod y
deunydd fel hawlfraint y Cyngor Meddygol Cyffredinol a rhaid nodi teitl
y ddogfen.

Mae'’r Cyngor Meddygol Cyffredinol yn elusen sydd wedi’i chofrestru yng
Nghymru a Lloegr (1089278) a’r Alban (SC037750).

Cod: GMC/WLS2026_W/0926

